
Dr  Mikerević,  dr  Domazet  i
ambasador Hays u Brčkom
Predsjedavajući  Vijeća  ministara  BiH,  dr  Dragan  Mikerević,
ministar trezora dr Anto Domazet, i prvi zamjenik visokog
predstavnika, ambasador Donald Hays, danas su posjetili Brčko
i održali niz sastanaka sa zvaničnicima Brčko Distrikta i
supervizorom.  Razgovori  su  obuhvatili  brojna  pitanja  od
zajedničkog interesa, uključujući integraciju Brčko Distrikta
u BiH, finansijska i ekonomska pitanja, i reforme pravosuđa.
Dr Mikerević se obratio Skupštini Brčko Distrikta i on, dr
Domazet i ambasador Hays su obišli novi sudski kompleks Brčko
Distrikta.

Dr  Mikerević  je,  naglašavajući  potrebu  za  većom  saradnjom
između države i Distrikta, objavio da Vijeće ministara osniva
radnu grupu koja će se baviti pitanjima vezanim za Brčko i
koja će usklađivati napore entiteta i Distrikta na stvaranju
jedinstvenog ekonomskog prostora u BiH.

“Distrikt nije ni kanton ni entitet i samo kao dio Bosne i
Hercegovine  može  ostvariti  svoje,  ali  i  interese  Bosne  i
Hercegovine putem harmonizacije pravnog i ekonomskog sistema”,
rekao je Mikerević.

“Brčko Distrikt predstavlja integralni dio države BiH. On već
služi  kao  model  drugima  u  državi  sa  svojim  reformama  u
pravosuđu  i  obrazovanju.  Sada  je  trenutak  da  entiteti  i
Distrikt  otklone  svoje  nesuglasice,  često  po  ekonomskim
pitanjima, i da sinhronizuju svoja nastojanja u ostvarivanju
ekonomskog i društvenog napretka”, rekao je ambasador Hays.
“Naravno,  i  BiH  i  Brčko  Distrikt  imaju  zajednički  cilj  i
odgovornosti,  kojim  promovišu  zajednički  ekonmski  prostor,
socijalna i zakonska prava građana. Zato smo danas ovdje – da
podstaknemo jedan aktivan i plodonosan dijalog između države i
Distrikta.”

Za dodatne informacije molimo da se obratite Suzani Pejčić,
službeniku OHR-a Sjever, zaduženom za odnose sa javnošću, na
telefone: 049/ 205-666 ili 061/133-526.


